
Nadal de libros e de felicidade 
Últimos días deste primeiro trimestre do curso e deste 2023, Chegan as 
vacacións de Nadal.Tempo para facer  balance. Tempo de bos propósitos e 
agradables desexos. Tempo de agasallos. Tempo de ler tamén. Por iso, un 
ano máis, ofrecémosvos esta pequena mostra de lecturas para todo tipo de 
gustos e idades, para gozar en soidade ou para compartir. En calquera 
caso e, por riba de todo, con lecturas ou sen elas, aproveitamos estas datas 
para transmitirvos os nosos mellores devezos para estas xornadas e para to-
do o vindeiro Aninovo. Bo Nadal e que o 2024 chegue atestado de óptimos 
froitos! 
 
 
ALFARO DRAKE, Tomás, Economía de libre mercado para jóvenes de 15 a 80 
años, Pirámide, Madrid, 2023, 128 pp. 
Hai poucos libros de economía para o público non especializado, para xente curiosa ou 
nova. Este libro, cunha linguaxe sinxela, sentido común, sen palabras inintelixibeis e de 
forma coloquial, achéganos aos 13 temas máis importantes da economía. É probable 
que con lelo non nos convertamos en expertos na materia, pero si nos permitirá ter un-
ha opinión fundada sobre se o gasto público é axeitado, se os impostos son razoables, 
se o Banco Central Europeo actuou ben ou mal no referente á inflación ou os tipos de 
xuros, e mesmo ter criterio para xestionar os nosos aforros, aínda que sexa con aseso-
ramento externo. 
 
AMEIXEIRAS, Diego e GUERRERO, Tomás, Os suicidantes, Xerais, Vigo, 2023, 112 pp. 

Novela gráfica ambientadada nunha cidade do futuro, devastada por un réxime econó-
mico fóra de control, na que os individuos son arrastrados cara ao abismo. Un camiño 
que ninguén querería percorrer: o camiño da morte autoproducida, executada coas pro-
pias mans. As mentes están atravesadas por unha angustia indefinible e centos de vidas 
causan baixa definitiva cada día para un sistema que só busca a supervivencia da pro-
dución. Pero Marion, a pesar de todo, é unha resistente. E non só porque estea evitando 
inflixirse a morte, senón porque nela comeza a nacer unha resposta a esa tiranía que 
alimenta, contra os seus propios intereses, a propagación dunha doenza chamada «A 
gran dor». Aínda que non está orgullosa do seu traballo, Marion leva tempo sendo unha 
suicidante. Unha operaria da destrución. Aplaca o suplicio mental dos seus clientes a 
cambio de diñeiro. Mata, elimina, liquida. Pertence a unha banda armada que opera 

contra o réxime, pero sen cuestionar a súa brutalidade. Ata que chegue o día en que 
quizais mude o vento da traxedia. 
 
ANEIROS, Alberto G., Enredados, Embora, 2023, 118 pp. 
Conectados a diario cos nosos aparellos tecnolóxicos, contamos de nós máis que nun-
ca. Escribimos en foros, chats, blogs… as nosas versións do que nos ocorre... Este é un 
libro de ciber-relatos e textos dixitais escritos sobre relacións interpersoais –sexuais ou 
sentimentais– que comezan a través de webs e aplicacións de citas de parellas. Os per-
sonaxes dannos versións distintas –ás veces opostas– dos feitos, o que permitirá aos 
lectores coñecer e valorar cada suceso, sexa cómico, dramático ou traxicómico, tal co-
mo a vida mesma. 
 



ARES, José Ángel e HERNÁNDEZ, Paco, En camiño, Galaxia, Vigo, 2023, 176 pp. 
A protagonista desta novela gráfica é Emma, unha debuxante de cómics na trintena, 
que acaba de romper coa súa parella e, guiada por un impulso, preséntase en Ron-
cesvalles coa mirada fixa en Santiago de Compostela. Co paso dos días —e acompa-
ñada dalgunha que outra bocha inesperada—, decatarase de que o camiño que per-
corre achégaa e afástaa de todos os que a rodean, que o peso da mochila non só o 
enchen os vinte quilos de roupa e as dúas tixolas que leva, e que o que cría que sería 
simplemente poñerse a andar e botar quilómetros ao lombo, converterase en toda un-
ha aprendizaxe, non só pola xente que cruzará no traxecto, senón por todo o que des-
cubrirá sobre ela mesma. 
 
CANCELA, Marga, O clamor das virxes, Medulia, A Coruña, 2023, 194 pp. 

“Desde a ficción do realismo máxico, Marga Cancela recrea a historia dunha das súas 
tías, Manola Negreira, quen, entre 1939 e 1958, deu voz e visibilidade a un grupo de 
mulleres de aldea que, como a mesma Manola, sufriron en carne propia, durante a súa 
adolescencia, abusos e violacións a mans dun dos caciques da Galicia máis poderosa. 
O resultado é unha novela sobre o feminismo. Ou, mellor dito, sobre un grupo de mu-

lleres que, sen sabelo, foron feministas e, unha vez superados o medo 
e a vergoña, loitaron polos seus dereitos coa única arma que tiveron 
ao seu alcance: a dignidade.” (Antonio Fontana, escritor, xornalista, 
crítico literario) 
 
CAROU, José, O libro secreto da filosofía, Galaxia, Vigo, 2023, 
148 pp. 
Unha ficción para pensar e pola que desfilan algúns dos grandes filósofos de todas as 
épocas. En compaña dos adolescentes Eila e Breixo viaxamos a través 
do tempo e doutras dimensións para visitar aos filósofos e filósofas 
máis importantes da historia e camiñar cara á orixe do coñecemento. 
 

CASTRO, Raquel, Sobremesas sobre versos, (ilustracións de Diana Pastoriza), 
Galaxia, Vigo, 2023, 168 pp. 
Uxía e a súa avoa Sica elaboran sobremesas mentres lembran os costumes do Courel, 
a mocidade e infancia dunha anciá que comeza a despoboarse de saberes e recordos. 
Coas receitas de catorce sobremesas e consellos para preparalas. 

 
CAUCHY, Nicolás, Las grandes leyendas de la mitología griega, 
(ilustraciones de Morgan), Siruela, Madrid, 2023, 236 pp. 
Obra que nos traslada ao lendario mundo do Olimpo, desde onde os deuses xogaban, 
namoraban e tamén se divertían cos mortais. Cauchy adapta cinco coñecidas lendas 
da mitoloxía grega, acompañadas polas magníficas ilustracións de Morgan: Os doce 
traballos de Hércules, aparentemente imposibles; as proezas de Odiseo durante a súa 
longa e perigosa viaxe, o fabuloso e intrincado labirinto do enxeñoso Dédalo, as faza-
ñas de Teseo contra o temible Minotauro e a viaxe de Xasón para conseguir o mítico 
vélaro de ouro. 
 

COSTAS, HEMATOCRÍTICO, LANDESA, LADO, Caramomia, (ilustracións de Mar-
tín Romero), Xerais, Vigo, 2023, 112 pp. 
Un divertido misterio a oito mans. O aburrimento entrou de cheo nas vidas de Roque, 
Mafalda, Mabel e Brando xogándolles malas pasadas. Están empezando a ver cousas 
moi estrañas no barrio. É posible que a súa veciña sexa algo máis ca unha anciá en-

cantadora? Será certo que garda relación cos misteriosos roubos que 
se están producindo na cidade? 
 
FOLGAR BREA, Esteban, Meigas, Galaxia, Vigo, 2023, 172 pp. 
Unha novela de meigas benéficas, que viven entre nós, fan grupos de 
WhatsApp, vixían que ninguén salte unhas normas determinadas e axudan a quen o 
pida, pero tamén discuten e se enfadan unhas veces, e bailan e van xuntas de festa 
outras. Nesta narración coñecerás a Xiana, unha rapaza de 16 anos, neta de meiga, 
que se vai presentar ás probas de selección para tamén se converter en meiga e ocu-
par un dos postos no aquelarre. Pero xunto a ela hai máis candidatas que queren o 
mesmo, e só hai dúas prazas! 

FRAGA, Xesus, Río Miño. Unha viaxe entre solsticios, Faktoría K, Pontevedra, 2023, 
216 pp. 
Un percorrido polo principal río do país e as terras que o abranguen. Un redescubrimento 
da «columna vertebral, física e simbólica de Galicia». Mesturando un estilo tan lírico como 
documentado, esta narración de Fraga non se limita á dimensión natural do Miño, senón 
que inclúe aspectos históricos, culturais e sentimentais, irmandando escenarios, paisaxes, 
voces e testemuños únicos, e reflexionando sobre o pasado, presente e futuro tanto do río 
como do noso país. 
https://issuu.com/kalandraka.com/docs/rio-minho-g 

GÓMEZ CERDÁ, Alfredo, Las 7 muertes del gato, S. M., Madrid, 
2022, 201 pp. 
A morte dun mozo nun accidente é o punto de arranque desta novela 

que, a modo de crónica, narra o devir dunha cuadrilla na periferia madrileña. O alcol, a vio-
lencia, a droga, a música, a amizade como valor supremo son vías polas que os protagonis-
tas tratan de atopar sentido ás súas vidas, coas consecuentes frustracións e derrotas. Coa 
súa mestría habitual e, a través dunha trama ben urdida, o autor revela un coñecemento 

profundo da psicoloxía xuvenil e da contorna en que se moven os per-
sonaxes. Un ton crítico tinguido de crueza e humanidade envolve este 
relato realista, entre cuxas páxinas ecoan os textos e cancións de Jim 
Morrison. 
 
GOSCINNY, René, CARO, Fabrice, CONRAD, Didier e UDERZO, Albert, Astérix. O Li-
rio Branco, Xerais, Vigo, 2023, 48 pp. 
O Lirio Blanco é o nome dunha nova corrente de pensamento positivo que percorre Roma 
e esténdese por todo o Imperio á velocidade do raio. César decide que iso pode ter un 
efecto benéfico nos campamentos romanos que rodean a aldea dos nosos queridos galos, 
pero os preceptos desa corrente de pensamento pronto chegarán tamén á aldea irredutí-
bel con consecuencias insospeitadas... 

 
LLOYD, Saci, Diarios del CO2 2015, S. M., Madrid, 2015, 296 pp. 
Aforrar CO2 pode cambiar a túa vida por completo... pero algunhas cousas como o amor ou 
a amizade, seguirán sendo o máis importante. 
Novela futurista sobre unha realidade case actual: nun intento para deter o quecemento glo-
bal e as súas consecuencias, en 2015 levase a cabo unha restrición das emisións de car-
bono de cada individuo. Reino Unido é o primeiro país en establecer o racionamento. Laura 
ten dezaseis anos e a súa vida está do revés, odia á súa irmá, a súa tarxeta de racionamen-
to está a se gastar, non comprende aos seus pais, pasa moito frío desde que cortaron a ca-
lefacción, gústalle o seu veciño Ravi Datta, as restricións de auga provocáronlle un sarpulli-
do nas costas, pelexouse coa súa amiga Claire, talvez o Támesis desbordarase... Cunha 
estrutura de diario e unha linguaxe coloquial, esta novela destaca polo seu ritmo rápido, o 
seu enfoque realista e o humor fronte ás catástrofes narradas. 

https://imagessl.casadellibro.com/capitulos/9788467584103.pdf 

MACEDA, Beatriz e RÍOS, Eli, Luísa Villalta, alma de violino, (ilustracións de Laura 
Suárez), Xerais, Vigo, 2023, 48 pp. 
Este álbum ilustrado recolle unha breve biografía da autora do Día das Letras 2024 e per-
mite mergullarnos nalgunhas das palabras e das músicas que ela ceibou ao vento. Luísa 
Villalta, muller polifacética e fascinante, soubo escoitar o silencio e a 
realidade que lle tocou vivir e plasmalo na súa obra. Comprometida e 
coherente, teceu os vimbios dunha sociedade máis equitativa e igualita-
ria. 
 
MEAKIN, Annette M.B., Galicia, a Suíza de España, Rinoceronte, 

Cangas, 2023, 488 pp. 
Annette Meakin chega ao porto De A Coruña dende Southampton o 12 de xaneiro de 1907 
coa idea de escribir sobre “o menos coñecido dos reinos de España”. Os seus textos e ima-
xes ofrecen un percorrido histórico, xeográfico e etnográfico, e publicáronse ao ano seguin-
te nun libro que hoxe en día serve de retrato do país que fomos. 
https://rinoceronte.gal/wp-content/uploads/2023/10/MAQ_Meakin_GaliciaSuiza_mostra.pdf 

https://issuu.com/kalandraka.com/docs/rio-minho-g
https://imagessl.casadellibro.com/capitulos/9788467584103.pdf
https://rinoceronte.gal/wp-content/uploads/2023/10/MAQ_Meakin_GaliciaSuiza_mostra.pdf

MORLÁN VIETES, Rosalía, Cando o avó esqueceu o meu nome, (ilustracións de Mª Be-
lén Rdguez. Pazo), Galaxia, Vigo, 2023, 60 pp. 
O avó esquece as caras dos seres queridos e queda perdido no mundo do nada onde o es-
quecemento lle rouba as ganas e os soños e agóchaos en caixas. A neta loita por el, collén-
doo da man para que non se renda, e recupera esas lembranzas agochadas que comparti-
ron para que non se perdan para sempre no fondo pozo da desmemoria. 
 
PENA, Héctor, Historia do fútbol feminino en Galicia. De Irene Gon-
zález a Vero Boquete, Galaxia, Vigo, 2023, 214 pp. 
A relación das mulleres co fútbol comeza moito antes da súa populariza-
ción por parte dos ingleses en 1863, resistindo heroicamente desde 
aquela a todos os intentos de afastalas da súa práctica. Nesta obra, de 

estilo ameno e rigoroso, repásase todo ese traxecto de resiliencia e sororidade, desde os 
tempos da pioneira, Irene González, ata a actualidade, en que a xeración de ouro das Vero 
Boquete, Mari Paz Vilas e compañía comeza a deixar paso a unha nova fornada de talen-

tos. 
 
PEPIN, Raynald, Más allá de las apariencias. La dimensión científica 
de la vida cotidiana, Océano, Barna, 2009, 176 pp. 
Análise da vida dunha atarefada familia durante 24 horas, desde que se levanta ata a hora 
de deitarse. Conforme vai pasando o día, vai descubrindo todo o que se esconde detrás dos 
obxectos domésticos e xestos cotiáns. Cun estilo ameno e divulgativo, Raynald Pepin revéla-
nos así unha nova dimensión da cociña, a alimentación, a hixiene, o corpo humano, a esco-
la, a televisión..., relacionando con soltura e rigor o día a día con algunhas nocións científi-
cas básicas. Ao longo da lectura tamén nos indica pequenos experimentos, moi curiosos e 
divertidos, que podemos facer na casa. 
 
RAMALLO, Fernando, Que pasa co galego? 32 preguntas sobre a 

situación social da lingua, Xerais, Vigo, 2023, 144 pp. 
Unha reflexión crítica sobre a actual situación do galego. As respostas a trinta e dúas pre-
guntas como: que é ser neofalante?, canta xente fala galego en Galicia?, falamos todas e 
todos o mesmo galego?, que significa ser bilingüe?, fala galego a mocidade?, pode facer 
máis o sistema educativo a prol do galego?, úsase o galego nas redes sociais?, como su-
perar os prexuízos lingüísticos?, como podo eu contribuír ao futuro do idioma?, que sería 
Galicia sen o galego?, como mudou a situación sociolingüística nos últimos cen anos?... O 
sociolingüista Fernando Ramallo aborda con sinxeleza e claridade todos os temas funda-
mentais para comprender o papel e a situación da lingua galega neste século XXI, sen es-
quecer cuestións tan fundamentais como a relación entre a lingua e a familia, a intelixencia 

artificial, a economía, a política, a lusofonía e os desafíos do futuro. 
 
RAÑALES, Pablo J., Os afogados, Galaxia, Vigo, 2023, 232 pp. 
Unha nova especie animal invade a Galicia do século XXI. Son os afogados, uns seres com-
postos de cunchas, algas e navallas, que emerxerán do máis fondo do Océano Atlántico 
transformando as nosas paisaxes. A humanidade terá que decidir como enfrontarse a eles: 
se dende o relato bélico, a análise científica ou o agarimo. A obra explora a relación coa na-
tureza e a viralización dos discursos de odio, ademais de propoñer unha reflexión sobre a 
función da ciencia e a paisaxe nas nosas vidas. 
A bioinformática Ruth Perea, o sociólogo Nico Romero, a estrela das redes sociais Lucía Rei 
ou o pequeno Martín relacionaranse cos afogados e afrontarán o medo ao descoñecido, coa 
obsesión por crear coñecemento e co temor a deixar de ser a especie dominante da Terra. 
 

SOLAR, María, Adeline, Xerais, Vigo, 2023, 288 pp. 
Novela que homenaxea a Carmilla, a primeira vampira literaria creada polo irlandés Joseph 
Sheridan Le Fanu en 1872. Laura pode ver aos mortos. E, aínda que a súa familia tratou de 
ocultalo na súa aldea os rumores corrían máis rápido que ela: creceu sendo unha nena solita-
ria, triste, illada nun sombrío pazo rodeado de supersticiones e lendas. Pero entón chegou a 
universidade, Laura mudouse a Madrid e puido empezar de novo... ou iso pensaba. Porque 
un día atopa a unha fermosa moza de cabelo escuro, que tamén parece capaz de oír aos 
mortos. E, aínda que pasaron máis de dez anos, é idéntica á muller coa que soñou Laura ao 
mudarse ao pazo familiar en Verín, xusto antes de que empezasen as súas visións. 

TOXO, Xaime, 70º norte, Galaxia, Vigo, 2023, 232 pp. 
O colapso social acontece nas grandes áreas metropolitanas indiferentes ao que non 
sexa o seu ritmo desaforado de desenvolvemento. Unha praga contaxiosa con mati-
ces de maldición bíblica leva á civilización postindustrial aos límites da desaparición. 
No medio dunha extinción, sen conciencia do perigo, un pequeno grupo intúe que o 
paradoxo da salvación radica nas persoas que permaneceron illadas nos remotos 
contornos dunha natureza tan implacable como imprescindible. A Colonia é como de-
nominan o campamento nómade onde viven. Moverse cara ao norte non é unha op-
ción, senón unha condición de supervivencia. A miles de quilómetros do ruído das 
urbes, o destino da especie humana está en saberse unha parte máis do planeta que 
habita. 
 

VARELA, Carme, Faise o escuro, Positivas, Santiago, 2023, 86 pp. 
Unha inocente cea cun vello coñecido pode aproximarnos ao peor rostro das relacións 
humanas. A tramitación corrupta dun parque eólico achéganos ás malas prácticas de 
quen debería ser árbitro e garante ecuánime da legalidade. A violencia soterrada no 
privado e no público, no interior dun piso en Compostela e nos altos monte das serras 
caldelás, fan abanear as vidas de Raquel, Lidia e Eva, mentres Antón explora territo-
rios e conquista vontades. 
 
VV. AA., Contármonos, Alvarellos, Compostela, 2023, 262 pp. 

Reúne catorce voces femininas nun volume que xorde a partir do 
Obradoiro da Escrita impartido por Eli Ríos e impulsado en 2021 e 
2022 polo Concello de Santiago co apoio da Asociación de Escritoras e Escritores en 
Lingua Galega. Son textos creados arredor de historias de vida das mulleres. Daque-
les obradoiros naceu o colectivo Comadres das Letras. 
Eli Ríos sinala no Limiar: «Na literatura xa está todo escrito, o que importa é como o 
contas. A túa propia voz. Isto, que parece moi sinxelo, é dunha complexidade inmen-
sa xa que, desde que somos crianzas, mállase na construción da identidade das mu-
lleres coma en centeo verde e medramos entre os homes-que-nos-explican-cousas, o 
síndrome da impostora ou as cento e mil actitudes machistas que nos invisibilizan 
sistematicamente. (...) Tanto os textos colectivos coma os individuais xiran pola volta 
da memoria histórica das mulleres. O tema viña dado pola temática do Obradoiro da 
Escrita e éncheme de orgullo contarvos as innumerables horas de investigación e 

documentación que lle dedicaron a este proceso. Cada unha das súas creacións comporta unha rigoro-
sidade histórica incrible». 
 
VILLAR, Domingo, Síbaris, Galaxia, Vigo, 2023, 172 pp. 
Obra teatral póstuma de Domingo Villar; unha reflexión aguda, cómica, ás veces 
desapiadada, mais sempre lúcida, arredor da literatura e de todo o que a rodea.. 
Víctor Morel escribiu Síbaris. Unha obra que rompeu moldes e fixo del o escritor con 
máis proxección do panorama literario. Diso pasaron case 20 anos. Agora, Víctor é un 
autor en perpetua crise que leva desde a saída da súa ópera prima tentando alumar 
outra obra. Sería a que recollese aquel éxito e o confirmase como un autor excelso. 
Non está nin preto de conseguilo e encima o seu gato, Capone, desapareceu. Víctor 
ten que tomar unha decisión. Necesita cartos para poder mandar á súa filla a universi-
dade pero estes só chegarán se termina o seu novo libro. Entón, unha solución desa-
tinada pasará pola súa mente. Unha coa que podería arranxar todos os seus proble-

mas menos un: Capone segue sen aparecer. 
 
WITEK, Jo, Teño 14 anos, e non é unha boa nova, (ilustracións de Jimena Estí-
baliz), Faktoría K, Pontevedra, 2023, 144 pp. 
Cando regresa á casa da escola para as vacacións de verán, Efi está feliz de ver á 
súa familia, ten excelentes notas e moitos proxectos na cabeza. Con todo, pronto 
descobre que remataron as saídas polo pobo. Acabáronse os libros. Acabáronse as 
risas coas súas amigas. Non volverá a clases… Ten 14 anos e xa é núbil: aínda non 
o sabe, pero o seu futuro xa está decidido. Efi é unha das doce millóns de nenas que 
cada ano son privadas da súa autonomía e liberdade por mor dos matrimonios infan-
tís. Na súa voz, libre e progresista, ecoa unha potente denuncia, unha chamada para 
cambiar as cousas.    https://issuu.com/kalandraka.com/docs/tenho-14-anos-g  

https://issuu.com/kalandraka.com/docs/tenho-14-anos-g

